
Sarrera
Gogoratzen zara farola bat goma lotzeko eta goma-
saltoan aritzeko euskarri egokiena zenean? Gogoratzen
zara edozein horma frontisa zenean? Gogoratzen zara bi
jertse futboleko ate bat zirenean?...

Hirigunea erreferentziazko leku bat da jolas eta kirol
jarduera ugari egiteko. Hiriguneko kirolak hazkunde handia
izan du azken hamarkadan, eta gure kaleetan maiz
ikusten dira running-a, skatea eta beste praktika
modernoago batzuk.

Deigarria da skaterren "psikografia" berezia, spotak
aurkitzeko gaitasuna, beren trukuak egiteko puntu
egokiak, aprobetxatuz zintarriak, bolalumak, bankuak,
izkinak, jauziak...

Baina ahalmen hori ez da skaterren eskumen esklusiboa.
Duela urte batzuk, kirol instalazio eta ekipamendu askoz
ere gutxiago zeudenean, haurrek jolasteko lekuak aurkitu
eta "hackeatzen" zituzten. Gomak, jertseak, klarionak
bezalako elementu sinpleak erabiliz, leku horiek birdefinitu
eta jolasteko espazio bihurtzen zituzten. Zorionez,
errealitate hori ez da guztiz desagertu, baina neurri handi
batean murriztu egin da.

Posible al da pertsonen irudimena sustatzea, jolas eta
kirol aukerak bila ditzaten hirigunean? Ba al dago
inguruneari begiratzeko modu hori garatzerik,
espazioak berrinterpretatzeko eta joko aktiboak
diseinatzeko?

Helburu
orokorrak
Hiri Aktibo aren ideia bultzatzea, jarduera fisikoa eta kirola
egitea errazten duen hiri ingurune den aldetik, pertsonen
bizi-kalitatea hobetzeko tresna den aldetik; hori guztia,
Gipuzkoako gazteak animatuz beren ingurune hurbilenean
kirola egiteko aukerak modu sortzailean bila ditzaten.

bereziak
• Hiri Aktiboaren kontzeptua eta eta hori Gipuzkoako Foru

Aldundiko Kirol Zerbitzuaren lan ildo gisa ezagutaraztea.
• Herritarrak sentsibilizatzea beren ingurune hurbilean

jarduera fisikoa egiteko aukeren inguruan.
• Gipuzkoako gazteen artean kirolaren inguruko irudimena

eta sormena sustatzea.
• Espazio publikoa aktibatzeko esku-hartzeei buruzko ideia

biltegi bat sortzea.

!,

Zergatik 'Active Hacking'?
Ekintza hori berrinterpretazio gisa ulertzen dugu, hackeo
aktibatzaile gisa, non kirol-jarduera fisikoa ulertzeko modu
berriak bilatuko ditugun. Era berean, hiriaren hackeo baten
antzera, hiri espazioa berrinterpretatuz, hasierako
ikusmoldetik kanpoko jolas eta kirol erabilera berriak
emanez.

1. eguna. Active Hacking Day
12 eta 18 urte bitarteko gazteen artean hiri eta kirol arloko
esku-hartzeak diseinatzeko/asmatzeko ideien deialdia .

DBHko, Batxilergoko eta LHko ikastetxeen bidez, deialdi bat
egitea gazteek taldeka parte har dezaten beren inguruko hiri
espazioa berrinterpretatzen, jolasteko eta kirola egiteko
aukeren bila. Talde bakoitzak bere ingurune hurbilena
aztertuko du, ingurune horrek ematen dituen aukerak
behatuko ditu, esku-hartze bat diseinatuko du, instalatu
egingo du eta haren erabilera erakutsiko du .

Erakusketetarako egun komun bat ezarriko da, Active
Hacking Day, aldi berean talde interesdunek parte hartzen
duten Gipuzkoako udalerri guztietan.

Taldeei Active Hacking ekimen bat abian jartzeko behar
duten informazioa emango zaie, baita parte hartzeko arau
batzuk ere. Horrez gain, harremanetarako datuak eta egingo
duten esku-hartzearen azalpen laburra eskatuko zaizkie.

Talde bakoitzari eskatuko zaio erakusketaren bideo eta
argazki txikiak egiteko Active Hacking Day delakoan. Irudi
horiek esku-hartzearen azalpenari erantsiko zaizkio, ideia
guztiak biltzen dituen gordailu bat sortuz.

Aurrerago, parte hartzeko oinarrietan sakonduko dugu,
baina hemen ideia batzuk aipatuko ditugu:
• Esku-hartzeak aproposa izan beharko du aukeratu den
espazio publikorako.

• Eguneroko eta/edo birziklatutako materialak eta
elementuak erabiliko dira: saskiak, kutxak, erosketa-
orgak, pneumatiko erabiliak, lurzorua markatzeko
karrozero-zinta…

• Amaitzean, dena jaso beharko da eta hiri-espazioa
ekintzaren aurretik zegoen bezala utzi beharko da.

• Zoruak edo fatxadak margotuz gero, erraz ezabatu
daitezkeen klarionak edo tinduak erabili beharko dira.



2. eguna. Gipuzkoa Active 
Hackers
Jasotako esku-hartze guztien artean, epaimahai batek 5
aukeratuko ditu.

Larunbat goizean, Anoetako Kirol Hiriko 1. zenbakian
(Donostia), Gipuzkoa Active Hackers topaketa antolatuko da,
hautatutako 5 jarduketekin. Bertan, horien azalpenak emango
dira eta diseinatu dituztenek erakutsiko dituzte.

Talde bakoitzari 300 €-ko dieta ordainduko zaio joan-etorrien,
esku-hartzea instalatzearen eta erakusketak egitearen
gastuak ordaintzeko.

Gipuzkoa Active Hackers topaketak komunikazio izaera
handia du. Uste dugu ekitaldiaren komunikazio planteamendu
on batek Gipuzkoako Foru Aldundiko Kirol Zerbitzuaren Hiri
Aktiboaren lan ildoaren irudi eta sustapen itzulera
interesgarria eragin dezakeela. Aurrerago, komunikazio
planean sakonduko da, eta hemen aurreratu nahi dugu egun
honetan bideo bat egin beharko litzatekeela, sare sozial
digitaletan zabaltzeko.

